
Bekalan ikan cukup menjelang Aidilfitri

Kuala Lumpur: Pendaratan ikan adalah mencukupi dan terjamin untuk bekalan
negara sepanjang perayaan Aidilfitri.

Ketua Pengarah Perikanan Datuk Adnan Hussain berkata, jumlah pendaratan
porikanan tangkapan achingga Mac lalu adalah sebanyak 295,1G9 tan metrik dan ia
adalah angka yang stabil.

Beliau berkata, merujuk kepada rekod Jabatan Perikanan Malaysia (DOF), status
bekalan makanan berasaskan ikan negara adalah mencukupi bagi menampung
permintaan pengguna sepanjang Aidilfitri.

"Orang ramai tidak perlu khuatir dengan isu ketiadaan bekalan ikan seperti yang
digembar gemburkan.

"Pilihan ikan juga tidak terhad kepada ikan laut sahaja tetapi pengguna boleh
memilih ikan air tawar sebagai menu pilihan untuk dipelbagaikan sepanjang Aidilfitri
nanti," katanya dalam kenyataan hari ini.



Beliau berkata, bekalan makanan berasaskan ikan bagi penggunaan ikan per kapita
(PCC) adalah sebanyak 43.38 kilogram (kg)/per orang dengan tahap sara diri
mencecah 93 peratus.

"Eksploitasi berlebihan akan menyebabkan penurunan sumbangan kepada
pengeluaran ikan negara.

"Justeru, pengurusan sumber perikanan negara perlu diurus dengan sebaiknya agar
ia kekal menyumbang secara mampan.

“Bagi memastikan bekalan ikan cukup dan terjamin, pengurusan makanan
dilaksanakan melalui pelesenan dan pemuliharaan habitat penting seperti Zon
Konservasi antara sifar hingga satu batu nautika," katanya.

